
Nunarjuami Nuliarnikkut Aanniaqtailinirmut Ublua 

Nunavunmi-tamaat 60 sec 

 

Saptaiba 4, 2025, piujuq Nunarjuami Nuliarnikkut Aanniaqtailirnirmut Ublua, ublunga 

qaujihimadjutikhanun akhuurnaqtuni nuliarnikkut aanniaqtailinirmut, pilaarutinun 

maligakkuurutikkullu ihuaqtunik tamainnun. Qanuridjutaa uumunga 2025mun una, 

“Nuliarnikkut Maligakkuurutikkut Ihuaqtunik: Huliniaqqita?” 

Una Nunarjuami Havagvia ukununga Nuliarnikkut Aanniaqtaiinirnun naunaijaqtait 

nuliarnikkut maligakkuurutit ihuaqtunik pijuq “tamaita inuit hakugingniqaqqata 

aturutikhaqaqqatalu piliuriami nakuujunik ihumaliurutinik timitikkut, nuliarutikkut, 

nutaraliurutikkullu. Tukilik piliurnirnik nunarjuami talvani tamaita inuit atuqtaaqtun 

nulianikkut aanniaqtailinirnun, pilaarutinik, quvianarutiniklu, pihimaittumik inuglungnirnik, 

ningarnirnik, ajuqharutikhaniklu.”  

Amigaittun Nunavunmiutat tuniudjutijariqtun piliurnirmun nunalaamik, ukiuqtaqtumi, 

nunarjuarmiklu talvani nuliarnikkut maligakkuurutikkut ihuaqtunik tahamaniittunik. 

Amigaitqijaujun havaktauttaaqtullu: 

• Katitirluni aliahuutigilugillu Inuit pitquhiit ukunani uqaqatigiigutini nuliarnikut 

aanniaqtailinirnun nakuujunilu pidjutiqatigiigutini. 

• Tuniluni itquumajunik, ilaunikkut nuliarnikkut aanniaqtailinikkut ilitturipkaidjutinik, 

ilaujuullu uumanga I Ihumagittiaqtunga Uvamnik qaritaujakkuurutimin uumani 

irespectmyself.ca.  

• Qaijihailuni mighaagun nuliarnikkut pilaarutit, maligakkuurutikkut ihuaqtunik 

ihuigijaunirnullu, ilauniillu akhuurhaplugin inulrammiit inulrammiiqatini 

hivulliuqtiulutik nunallaamingni. 

• Naammagijaukhaqlugin uqaqatigiigutit angirutikkut nakuujukkullu 

pidjutiqatigiingnirnun ilannarnun ilagijarnullu uvani akiraqtuqnikkut nuliarnikkut 

iqhinaqhaarutinik ningarnirniklu. 

• Ikajuqlugin ukiuqaqtunun-ihuaqtunun tamatqiutihimajunik nuliarnikkut 
aanniaqtailinirnun iliharutinik. 

http://www.irespectmyself.ca/


ᑭᒃᑯᑐᐃᓐᓇᕐᓄᑦ ᑐᓴᕋᑦᓴᐃᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑎᑐᑦ ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ www.gov.nu.ca. 
Public Service Announcements are available in Inuktitut, English, Inuinnaqtun and French on www.gov.nu.ca. 
Kavamatkunnin Tuhaqtitaujukhat hailihimajun Inuktitut, Qablunaatun, Inuinnaqtun Uiviititullu uvani www.gov.nu.ca. 
Les messages d’intérêt public sont disponibles en inuktitut, en anglais, en inuinnaqtun et en français au www.gov.nu.ca. 
Tuhaqtipkaijiit. 
 

Tuhaqtipkaijiit 

• Quviahuutigilugin nuliarnikkut arnaunikkut/angutaunikkut aallakkiigutinik 

nipliutilugillu inuglungnirniit. 

• Piliurluni inikhanik angmaumajunik ihumagittiaqtukkullu naliinnik-ukiuqaqtuni 
uqaqatigiigutinik. 

 

Qaritaujakkut-titiqqidjuti sexualhealth@gov.nu.ca uqaqatigijaami qanuqtun 

ikajurutikhanik nuliarnikkut maligakkuurutikkut ihuaqtunik nunallaarni. Uqaqatigilugu 

aanniaqtailinirnun munaqhi nunallaarni ilitturipkaidjutikhanun qanuqtun munarijaaqtaarnik 

nuliarnikkut aanniaqtailidjutingnun, ilaujuq qajanganaittumik nuliarnirnun 

piraanginnarutikkullu ihivriurutinik ukunani nuliarnikkut hiamitpaktuni aannialaqidjutini 

piqaqpat amigaittunik piqatigiigutinik. Takulugu Nunavut Kavamanga qaritaujakkut 

pulaarmata nalvaariami munaqhitkut nunallaarni. 

### 

 
Tuhaqtipkainikkut Uqarvigijakhaq:  
 
Charmaine Deogracias 
Atanngujaq Tuhaqtipkaijini 
Aanniaqtailinirmut Havagvia 
867-975-5712 
cdeogracias@gov.nu.ca 

